
Salmai girje.

14 Ibmel boft famo (aldsemek) mi rakadet galggap, ja min
vašalaǯaidæmek ædnami son duolbma.  

61. Salma.

Stuorra hæđestes rokkadalla David Ibmelest aldsis væke,
doaivodedines dam armo ditti, maid Ibmel sunji læ čajetam,
ja dai loppadusai ditti, maid Ibmel sunji addam læ su
gonagas vuođa birra, mak loppadusai oaiveldek Messias ja
devddujuv vujek su sist; David lopped Ibmel gittet su
bæsstem ditti, 2–9.

1 Lavllomoappatægjai suonai čuojatusa mield; Da videst.

2 Gula, muo ibmelam, muo vaiddem jena, vuttivalde muo
rokkus!

3 Ædnam gæčest dunji čuorvom go vaibmo must
goikkaluvva; bavte ala, mi muđoi munji appar allag læ,
doalvo don muo.

4 Dastgo muo bataramsagjam don legjik, nanna tornno
vašalaǯǯam vuosstai.  

5 Du paulunad sist assat aigom buok aǥalašvuođast, suoje
occat aigom du soajaidad suoje vuold. Sela.  

2 Sam. 7, 11.  .  .

2 Sam. 7, 29. sal. 40, 12.

6 Dastgo don, muo Ibmelam, gullam læk muo loppadusaid,
arbe (munji) addam læk singuim, guđek du namast ballek.

7 Beivid gonagas beividi don lasetet aigok, su jaǥek bisstek
soǥast sokki.  

8 Truonos ald aǥalaǯǯat son orro Ibmel čalmi oudast; asat
armo ja duotvuođa su varjalet.  

9 De du namad aǥalaǯǯat gittalusaiguim lavllot aigom, ja
nuft muo loppadusaidam mafset juokke bæive.

62. Salma.

David duođašta oftonessi Ibmel sist siellorafhe ja besstu
jume adnet su ædnag ibmelmættom vašalaǯaides bivddem
vuold; ja goččo sielos dorvolaǯǯan ja lođkaden orrot Ibmel
sist, 2–8;

